
SARRERA 

2025a legealdiko bigarren ekitaldi osoa izango da eta, beraz, Federazioaren lan-ildoetan aurrera 

egiten jarraitzeko abagunea. NUKFren lan-ildoek, nagusiki, toki-erakundeei laguntza ematea 

izango dute ardatz erakunde horiek herritarrei eskaintzen dizkieten zerbitzuak sendotu eta hobetu 

ditzaten eta administrazio gisa dituzten erronkei aurre egin diezaieten. 

Joan den legealdian, Federazioak bukatutzat eman zuen erakundearen Plan Estrategikoa egiteko 

abiaturiko parte-hartze prozesua. Prozesuan zehar, toki-erakundeetako ordezkariek 

proposamenak egin zituzten datozen urteetan Federazioak eduki beharko lukeen zereginaren 

inguruan.  

Nabarmendu beharra dago gehiengoak Federazioaren zerbitzuak eta parte-hartze mekanismoak 

handitzearen alde egin zuela, ordura arte egiten ziren jarduketak indartuta. Horregatik, honako 

jarduketen programa honek adierazitako parte-hartze prozesuaren ondorioak ditu oinarritzat eta, 

legealdi honetan edukitako lan-ildoari jarraiki, NUKFk Nafarroako toki-erakunde ia guztiak barne 

biltzen dituen erakunde gisa duen zeregina indartzea proposatzen du.  

Horri loturik azpimarratzekoa da Nafarroako udalerri asko despopulazio arriskuan daudela eta 

egoera hori, Foru Komunitatearen lurralde kohesioarekin batera, administrazio guztiek eta 

bereziki toki-erakundeek, aurrez aurre dituzten erronkarik handiena direla. Horrenbestez, 

2025ean ere, bi arlo horiek Federazioaren jarduketen zati handi bat hartuko dute. 

Arazo horrekin loturik dago Federazioaren aldarrikapen historikoa izan den Nafarroako Toki Mapa 

Berrantolatzeko Foru Legea ezartzen hasteko beharra; Legeak administrazioaren 

arrazionalizazioa eta zerbitzu publikoen eraginkortasuna helburu baititu, besteak beste. 

2022an onetsitako udal finantziazio sistemak toki-erakundeen finantziazioa handitu du eta 

finantziazio horri egonkortasuna eman dio. 

Era berean, 8/2022 Foru Legeak 2022-2025 aldirako Inbertsioen Programa lau urtekoa izango 

dela ezartzen du, hortaz, datorren ekitaldian 2026-2028 aldirako proposamen bat egin beharko 

da. NUKFk proposamen horretan toki-erakundeen beharrak eta interesak islatu daitezen 

zainduko du.  

Horrekin loturik toki administrazioaren digitalizazioak duen garrantzia ere nabarmendu behar da. 

Aurten, gainera, Next Generation funtsen finantziazioa egongo da Nafarroako Gobernuak 

digitalizazio arloan sustaturiko lau programa aplikatzeko. 

Federazioak Nafarroako Gobernuarekin izenpeturik duen hitzarmen bati esker lortutako 

baliabideak eskainiko ditu, besteak beste, toki-erakundeek trantsizio energetikoari hobe aurre 

egin ahal izateko.  

Bestalde, NUKFk 0-3 urteko haurren hezkuntza zikloaren inguruan sorturiko barne taldeko eta 

Hezkuntza Departamentuarekin sorturiko lantaldeko lanei eutsiko die ziklo horretarako behin 

betiko eredu pedagogikoa eta kudeaketa eredua lortzeko. 



3 

   

 

 

 

Jarduketa-ildo horietaz gain, Federazioak eutsi egingo die emakumeen eta gizonen arteko 

berdintasunaren alorreko lanei, garapenerako lankidetzako alorrekoei, jasangarritasunekoei, toki 

udalbatzei zuzenduriko aholkularitza eta prestakuntza emateari eta abar. 

Hori guztia Federazioaren Plan Estrategikoa ahaztu gabe. Aurreko legealdian toki-erakundeen 

proposamenak ezagutzeko egindako parte-hartze prozesuaren ondoren, eta eskaerak oro har 

biltzen dituen txosten bat egin ondoren, Plana zehaztu beharko litzateke eta neurri zehatzak 

hartu. 

 

DESPOPULAZIOARI AURRE EGITEA ETA TOKI MAPA 
BERRANTOLATZEA 

Toki Administrazioaren eta Despopulazioaren Zuzendaritza Nagusia lehenengo urratsak ematen 

ari da despopulazioaren kontrako eta lurralde kohesiori buruzko foru lege bat egiteko. Besteak 

beste, zenbait jarduketa abiatu ditu Foru lege horrekin loturik eragile ezberdinen ikuspuntua 

biltzeko.  

NUKFk bere parte-hartze prozesu deszentralizatua egingo du eta, hain zuzen ere, une honetan, 

parte hartze prozesu hori egiteko metodologia zehazteko lanetan ari da. Parte-hartze 

prozesuaren ondorioak txosten batean jasoko dira eta Nafarroako Gobernuari helaraziko zaio, 

Lurralde Kohesiorako Departamentuarekin adostu moduan.  

Horretaz gain, 2025erako helburuen artean, besteak beste, Nafarroako Toki Mapa 

Berrantolatzeko Foru Legea garatu eta ezarri beharko da. Lege horren oinarrizko helburuetako 

bat herritarrentzako zerbitzu nahikoak eta kalitatezkoak bermatzea dela kontuan harturik. 

Eta, programa honen sarreran adierazi den moduan, 2025ean ere 2022an onetsitako Toki 

Ogasunei buruzko Foru Legea berritu beharko da eta Nafarroako administrazioen arteko 

eskumen banaketa argitu.  

 

TOKI ADMINISTRAZIOAREN DIGITALIZAZIOA 

Digitalizazioak aurrera egingo du, egun Nafarroako Gobernuak diputazio gisa sustatzen dituen 

lau proiektuei esker (Sedipualba plataforma digitala, datuak prozesatzeko zentroa, 012 

herritarren arretarako zerbitzua hobetzea eta errolda digitalizatzea).  

Hala ere, NUKFk Foru Exekutiboak iragarritako toki-erakundeak digitalizatzeko plan global eta 

sistematikoa egiten lagundu beharko du. Planak egungo egoera eta beharrak aztertu beharko 

ditu, egoera bakoitzari doitzen zaizkion irtenbide sorta bat emanez eta planteamendu 

globalarekin. 

Azkenik, Federazioak Animsa toki-erakundeen arteko elkarteari laguntza ematen segiko du. 

Animsa ehunda berrogeita hamar toki-erakunde ingururen de factoko IKT departamentua da eta, 

egun, Nafarroako Gobernuarekin eta udalekin lanean ari da Sedipualba plataformaren 

ezarpenean. 

 

TRANTSIZIO ENERGETIKOA 

NUKF toki-erakundeekin eta Nafarroako Gobernuarekin lankidetzan aritzen da trantsizio 

energetikoa sustatzeko eta lan-ildo hori lehentasun bihurtu du bere jarduketen programetan. 

Ildo beretik, Federazioak Departamentuarekin izan ohi duen lankidetzaz gain, eta energia 

komunitateak abiatzeari emaniko laguntzaz gain, berriki Nafarroako Gobernuarekin izenpeturiko 

hitzarmena aipatu behar da. Hitzarmen horren barruan, NUKF toki-erakundeetan energia 

kudeatzeari buruzko gida bat egiten ari da eta arlo horri buruz toki-erakundeetako teknikari eta 

politikarientzako bi prestakuntza ekintza eskainiko ditu. Bata, gidaren edukiari buruzkoa izango 

da eta, bestea, toki-erakundeekin loturiko energiaren alorreko oinarrizko ezagutzen ingurukoa. 

 

HAUR HEZKUNTZAKO LEHEN ZIKLOA (0-3 URTE) 

Nafarroako 0-3 urteko haurren ikastetxeen gehiengoa udalen titulartasunekoa dela kontuan 

izanik, urteak dira NUKFk zerbitzu hori duten erakunde guztiek osaturiko lantalde bat duela. 

Lantalde horren barruan, doako eredu unibertsala eta hori finantzatzeko moduak definitzeko 

proposamenak zehaztu zituzten joan den legealdian. 

Legealdi honetan berriz, Departamentuak eta NUKFk batzorde eta talde tekniko bana sortu 

dituzte Haur Hezkuntzako Lehen Zikloa modu integralean lantzeko eta NUKFk eta Hezkuntza 

Departamentuak 2023an izenpeturiko hitzarmena betetzeko. 

 

JASANGARRITASUNA ETA 2030 AGENDA 

Toki-erakundeek sustaturiko jasangarritasunarekin eta 2030 agendekin loturiko politikei ere 

arreta berezia eskainiko die Federazioak. Beste jarduketa batzuen artean, NUKFk NELS 

Jasangarritasunaren aldeko Toki-erakundeen Sarearekin eta Klima eta Energiaren aldeko 

Alkateen Itunarekin lankidetza mantenduko du eta horiei babesa emateari eutsiko dio. 

 

BERDINTASUNA  

NUKFk toki-erakundeetan berdintasuneko eta indarkeria matxistaren aurkako politikak 

sustatzeari bideratutako jarduna ere areagotu egin du azken urte hauetan. Horretarako funtsezko 

laguntza da ekitaldi bakoitzean NABIrekin izenpetzen duen hitzarmena, hurrengo ekitaldian ere 

izenpetuko duena. 

Gainera, Federazioak adierazitako Institutuarekin eta udaletako berdintasun teknikariekin 

lantalde bat sortu du 2025ean berdintasunaren aldeko toki-erakundeen sare bat sortzeko. 

Aipatu hitzarmenarekin loturik berriz, NUKFk 2025ean ere laguntza teknikoa eta aholkularitza 

emango die hala eskatzen duten toki-erakundeei eta prestakuntza ekintzak eta jardunaldiak 

antolatuko ditu. Halaber, A25a Emakumeenganako Indarkeriaren aukako Nazioarteko Eguna 

dela eta toki-erakundeek antolatutako jardueretan lagunduko du. 

Horretaz guztietaz gain, Federazioak ohiko harremana mantentzen du Espainiako Gobernuko 

Ordezkaritzarekin, bereziki, toki-erakundeei Genero Indarkeriaren aurkako Estatuko Itunarekin 

finantzaturiko jarduketak egiteko lanak errazteko asmoz. 

 

ONDAREAREN DEFENTSA  

Honako txosten hau idazteko unean, NUKFk Landa Garapeneko eta Ingurumeneko 

Departamentuarekin adosturiko hitzarmen bat izenpetzeko zain dago Eliza Katolikoak 

immatrikulaturiko herri-ondasunen inguruko ikerketa bat egiteko.  

 

JARDUKETA SEKTORIALAK 

 LEHENDAKARITZA ETA BERDINTASUN DEPARTAMENTUA 

NUKFk hitzarmen bat izenpetu zuen 2024an Herritarren Parte-hartzerako, Gobernu Irekiko eta 

Boluntariotzako Zuzendaritza Nagusiarekin toki-erakundeetan arlo horretako politikak 

sustatzeko. 2025ean, elkarrekin ekintza programa bat egitea aurreikusia dago. 

NUKFk, bestalde, Gobernu Irekirako Aliantzarako I. Ekintza Plana egiteko batzordean parte-

hartzeari eutsiko dio. 

Departamentuak, bestalde, Nafarroako Marka definitzeko zenbait lan ditu esku artean eta 

horietarako Federazioaren lankidetza eskatu ohi du, bai bitartekari gisa bai eta lurraldeko lan-

saioak antolatzeko edota zabaltzeko ere. 

NUKFk, halaber, Politika Publikoen Plangintza, Koordinazio, Berrikuntza eta Ebaluazioko 

Zuzendaritza Nagusiarekin dituen harremanei eutsiko die toki administrazioak digitalizatzeko eta 

haientzat plan global bat egiteko. 

Berdintasunaren arloari dagokionez, NUKFk beste hitzarmen bat izenpetuko du Nafarroako 

Berdintasunerako Institutuarekin, toki-erakundeetan berdintasuneko politikak sustatzeko. 

Hitzarmen horren barruan, berdintasun teknikaririk ez duten toki-erakundeei aholkularitza eta 

laguntza teknikoa emango zaie eta, oro har, politikariei eta teknikariei zuzenduriko prestakuntza 

eskaintzeari eutsiko zaio. 

Federazioak NABIrekin eta berdintasuneko teknikarien sarearekin sortutako lantaldeari ere 

eutsiko zaio toki-erakundeen sare-lanerako eredu bat bilatzen jarraitzeko. 

Horretaz gain, NUKFk toki-erakundeetan kargu publiko bat duten emakumeen ahalduntzea eta 

ikusgarritasuna bultzatzeko jarduketak egingo ditu. 

 

 MEMORIA ETA BIZIKIDETZAKO, KANPO EKINTZAKO ETA EUSKARAKO DEPARTAMENTUA 

Federazioak, dagoeneko, ordezkariak izendatu ditu Memoria eta Bizikidetza Plan berria egiteko 

lanetarako. 

Kanpo ekintzari dagokionez, ohiko lankidetza mantenduko du toki-erakundeei programak eta 

deialdiak helarazteko. 

Euskara Nafarroako berezko hizkuntza da, egoera gutxituan dagoena. Hortaz, ikuspegi 

eraikitzaile batetik abiatuta euskara normalizatzeko prozesuaren urratsak defendatu behar dira. 

Horretarako, NUKF Euskarabidearekin lankidetzan arituko da. 

 

 ETXEBIZITZAKO, GAZTERIAKO ETA MIGRAZIO POLITIKETAKO DEPARTAMENTUA 

Etxebizitza alorrean, Federazioa Zuzendaritza Nagusiarekin lankidetzan aritu da etxebizitza 

kolaboratiboetarako lege-esparrua definitzeko. Horretaz gain, arlo horretako lantaldean parte-

hartzeari eutsiko dio. 

Federazioa Departamentuarekin lankidetzan aritzen da eta lantaldeetan parte hartzen du, 

halaber, Kulturen Arteko Bizikidetzaren Estrategiarekin eta Migratzaileei Harrera Egiteko 

Planarekin loturik.  

Horretaz gain, NUKF beste udal batzuekin batera lanean ari da erroldatzeei buruzko protokolo 

bat egiteko. Batzorde Betearazleak protokoloari oniritzia emanez gero, udalerriei igorriko zaie 

erreferentzia gisa baliatu ahal izateko. 

 

 EKONOMIA ETA OGASUN DEPARTAMENTUA 

Toki-erakundeek energia garraiatzeko lineei Lurralde Kontribuzioaren tasa aplikatu ahal izateko 

lanetan aritu da Federazioa Departamentuarekin lankidetzan azken urte hauetan. 

 

 HEZKUNTZA DEPARTAMENTUA 

Haur Eskolentzat (0-3 urte) eskumen, kudeaketa eta finantziazio eredu bat definitzea datorren 

urteari begirako funtsezko helburua da bai Federazioarentzat baita bere lantaldearentzat ere. 

Horretarako, oinarritzat izango du 2023an NUKFren eta Hezkuntza Departamentuaren artean 

izenpeturiko hitzarmena. 

 OSASUN DEPARTAMENTUA 

Departamentuak Osasun Plana egiteko lantaldean parte hartzeko gonbidapena luzatu dio 

NUKFri. 

Horretaz gain, NUKFk lehen mailako osasun arretarekin dauden arazoak direla eta toki-

erakundeek dituzten eskaerak helaraziko dizkio Departamentuari. 

Bestalde, Osasun Publikoaren eta Lan Osasunaren Institutuarekin izan ohi duen lankidetzari 

eutsiko dio beroaldietarako eta hotzaldietarako sorturiko batzordeetan. Horietan, Federazioak 

larrialdi egoerak eta gomendioak toki-erakundeei helarazteko zeregina izan ohi du. 

 

 LURRALDE KOHESIORAKO DEPARTAMENTUA 

Programa honen hasieran adierazi moduan, araudiari jarraiki, Nafarroako administrazioen artean 

eskumenak argitu behar dira eta, horrenbestez, finantziazioa ere egokitu behar da. NUKFk 

prozesu horretan parte hartu beharko du. Orobat, NUKFk ohiko segimendua egingo du aztertzeko 

nola gauzatzen den Toki Inbertsioen Plana. 

Federazioa Lurralde Kohesiorako Departamentuarekin lanean arituko da, halaber, parte-hartze 

prozesu baten eta behar diren bileren bidez Despopulazioaren aurka Borrokatzeko Foru Legea 

egiteko toki-erakundeen proposamenak bildu eta Departamentuari helarazteko. 

Idazkaritzako eta kontu-hartzailetzako langileen egonkortze prozesuak amaitzeari ere arreta 

berezia eskainiko dio NUKFk. 

 

 INDUSTRIAKO ETA ENPRESEN TRANTSIZIO EKOLOGIKO ETA DIGITALERAKO 
DEPARTAMENTUA 

2025erako, NUKFk Departamentuarekin izenpeturiko hitzarmenaren barruan, toki-erakundeetan 

energia kudeatzeari buruzko gida bat egitea aurreikusia du bai eta energiaren alorreko zenbait 

prestakuntza ekintza egitea ere. 

Gainera, Industriaren Mahaian parte hartzen du sinplifikazio administratiborako lantaldean. Hortik 

ere foru lege berri bat sortuko da. 

 

 ESKUBIDE SOZIALETAKO, EKONOMIA SOZIALEKO ETA ENPLEGUKO DEPARTAMENTUA 

Departamentu horrekin izan ohi duen harremanari eutsiko dio Federazioak babesturiko enplegu 

sozialarekin eta toki-erakundeei eragiten dieten beste programekin loturik, bai eta oinarrizko 

gizarte zerbitzuei eragiten dieten enplegu sozialeko programekin, zenbait arazorekin eta lan-

esparru berriekin loturik ere. 

Federazioa Nafarroako Garapenerako Lankidetzaren Kontseiluan ere hartuko du parte baita 

horren inguruan sortzen diren jardueretan ere. 

 

 UNIBERTSITATEKO, BERRIKUNTZAKO ETA ERALDAKETA DIGITALEKO DEPARTAMENTUA 

Departamentu horrek toki administrazioa digitalizatzeko programetan parte hartzen du eta 

bitartekaria izango da programa horien gauzatze egokia bermatzeko. 

 

 BARNEKO, FUNTZIO PUBLIKOKO ETA JUSTIZIAKO DEPARTAMENTUA 

2023an Nafarroako Udaltzaingoak Koordinatzeko Batzordearen jarduna berreskuratu zen 

hauteskundeengatik etenda egon ostean. Batzorde horretan, Nafarroako toki administrazioek arlo 

horren inguruko arazoak partekatu eta irtenbideak bilatzen dituzte. 

NUKFk Barneko, Funtzio Publikoko eta Justiziako Departamentuari laguntza eman ohi dio 

larrialdi planen inguruan eta Barnearen eta alkateen arteko komunikazioak hobetzeko egiten 

dituen jardueretan. 

Funtzio publikoaren alorrean, NUKFren zeregin nagusia da langileei buruzko araudiaren 

aldaketen inguruan toki-erakundeen proposamenak aztertzea eta Departamentuari helaraztea. 

 

 LANDA GARAPENEKO ETA INGURUMENEKO DEPARTAMENTUA 

Zenbait lan-ildok bideratuko dute NUKFren eta Departamentu horren arteko jarduna. Batetik, 

Animaliak Babesteari buruzko Foru Legeak besteak beste eskatzen du animaliak hartzeko 

zentroen sistema bat definitzea eta abian jartzea. 

Bestalde, Federazioa eta Departamentua lankidetzan ari dira, araudi aldaketaren ostean, 

Ecoembesek hitzarmen berria izenpetzeko egindako proposamenei buruz toki-erakundeei 

aholkularitza emateko. 

Beste lan-ildo bat izango da Eliza Katolikoak immatrikulaturiko ondasunen artean herri-

ondasunak dauden ikertzeko egingo diren jarduerekin aurrera jarraitzea. 

Horretaz gain, Federazioak Landa Garapeneko Planari Jarraipena egiteko Batzordean parte 

hartzeari eutsiko dio. 

Azkenik, Federazioa Departamentuarekin lankidetzan aritzen da ENEAS Iraunkortasunerako 

Ingurumen Hezkuntzaren Nafarroako Estrategiaren bertsio berria egiteko. 

Era berean, klima aldaketaren ondorioz gero eta sarriagoak diren hondamendi-egoerak direla 

medio eta udalen eta kontzejuen titulartasuneko azpiegituretan zuzeneko kalteak sortzen 

dituztenez gero, NUKFk toki-erakundeen zeregina defendatuko du eta errealitate horri aurrea 

hartzeko beharra adieraziko du: azpiegiturak, finantziazioa... 

 KULTURA, KIROL ETA TURISMO DEPARTAMENTUA 

Kulturako Zuzendaritza Nagusiaren eta toki-erakundeen arteko topaketa foroa ezinbesteko 

gunea izango da kultur arloan lankidetzan aritzeko. 

Horretaz gain, egiten ari diren Kulturako Plan Estrategikoari ekarpenak egingo dizkio 

Federazioak. 

Bestalde, NUKF Turismoko Zuzendaritza Nagusiarekin lankidetzan arituko da, Next Generation 

funtsekin finantzaturiko Helmugako Turismo Jasangarritasuneko Proiektuekin lotuta eta toki-

erakundeei eragiten dieten beste arlo batzuekin lotuta ere. 

 

 

BESTE ERAGILE BATZUEKIKO LANKIDETZA 

 NAFARROAKO PARLAMENTUA 

Federazioak eta toki-erakundeek partekatzen dituzten intereseko gaiei buruzko proposamenak 

Foru Legegileari eta talde parlamentarioei helaraztea da NUKFren helburuetako bat. Beraz, hala 

eskatzen zaionean batzordetan eta ponentzietan parte hartzen du eta talde parlamentarioei toki-

erakundeetan eragina duten arau-proiektuei buruzko zuzenketak eta proposamenak helarazten 

dizkie. 

 

 KONTUEN GANBERA 

Federazioak 2023ko Toki Sektore Publikoaren Txostena aztertu eta dagozkion ekarpenak egingo 

ditu egin ohi duen moduan. 

Bi erakundeak gainera, lankidetzan aritu ohi dira prestakuntzaren eta azterketa ekonomikoaren 

alorrean eta toki-erakundeen barne kontrolarekin loturik. 

 

 ARARTEKOA 

Federazioak bere eginkizuna betetzeko behar duen laguntza edo informazioa emango dio 

erakunde horri. Azkenaldian, erroldatzeen protokoloa izan da bi erakundeen arteko harremanak 

areagotu dituena. 

 

 

 FEMP ETA LURRALDE FEDERAZIOAK 

NUKFko lehendakariak eta idazkari nagusiak Espainiako Udal eta Probintzien Federazioaren 

barruan, lurralde ordezkaritzako zenbait organotan parte hartzen dute eta hala egiten jarraituko 

dute 2025ean ere. 

Gainera, erkidegoetako federazioen idazkari nagusiek informazioa eta proposamenak trukatzeko 

eta amankomuneko gaiak aztertzeko abian dituzten foroak mantenduko dira. 

 

 ADMINISTRAZIOKO SINDIKATUAK 

NUKFk Etengabeko Prestakuntzarako Urteko Plana jartzen du Administrazio Publikoetako 

Etengabeko Prestakuntzarako Akordioa sinatu duten sindikatuen txostenaren menpean. 

Bestalde, eta Plan Estrategikoaren barruan, NUKFk sindikatuekin duen komunikazioa areagotu 

ahalko du toki-erakundeen langileekin zerikusia duten gaietarako. 

 

 ANIMSA 

Animsa Nafarroako ehunda berrogeita hamar toki-erakunderen titulartasuneko sozietatea da eta 

toki-erakundeetan administrazio elektronikoa ezartzeko funtsezko eragilea. Zeregin horretan 

NUKFren laguntza izango du.  

Gainera, beste urte batzuetan egin moduan, bi erakundeak lankidetzan arituko dira toki langileei 

zuzenduriko prestakuntza ekintzak egiteko. 

 

 NELS SAREA ETA KLIMAREN ALDEKO ALKATEEN ITUNA 

Federazioak eta Nels Sareak haien arteko lankidetza sendotzea adostu dute zenbait 

jardueretarako, esaterako, gai zehatzei buruzko bilerak egiteko. Horretaz gain, NUKFk Klima eta 

Energiaren aldeko Alkateen Itunari jarraipena egiteko batzordean parte hartzen du. 

 

 KUNA 

Nafarroako Kultur Kudeatzaileen Elkartearekin izenpeturiko hitzarmenaren barruan, bi alderdiek 

lankidetzarako arlo batzuk identifikatu dituzte 2024an hainbat jarduketa egiteko. 

 

 EUSKALTZAINDIA 

Joan den legealdian NUKFk eta Euskaltzaindiak izenpeturiko hitzarmenaren barruan, bi 

erakundeek lankidetza abiatu dute toki-erakundeei eta bertako langileei euskara alorrean 

aholkularitza eta prestakuntza emateko eta erakusketak antolatzeko. Lankidetza horri eutsiko 

diote 2025ean ere. 

 GGKEen KOORDINAKUNDEA 

NUKFk beste urtebetez hitzarmena izenpetuko du Koordinakundearekin toki-erakundeentzako 

aholkularitza, informazio- eta prestakuntza- jarduketa zenbait bultzatzeko. 

 

 SAHARAR ORDEZKARITZA 

Federazioak Saharako herriari laguntza emateko jarduketei eutsiko die, 2019an bi erakundeek 

izenpeturiko hitzarmenaren barruan zehazten diren jarduketei eutsita. Horien barruan, 

lankidetzako proiekturen bat finantzatuko du bai eta Oporrak Bakean programa finantzatu ere. 

 

 ELIKAGAIEN BANKUA 

Era berean, NUKFk Elikagaien Bankuari ematen dion babesari eutsiko dio, bereziki, udalei 

erakunde horren egiturazko gastuak finantzatzeko gonbidapena eginez. Gogoan izan behar da 

Bankuak udalerri ugaritan elikagaiak banatzen dituela, dokumentu honekin batera aurkeztutako 

kudeaketa txostenean zehazten den moduan. 

 

 ENERGIA KONPAINIAK 

Federazioak energia zerbitzuen hainbat hornidura-konpainiarekin hitzarmenak mantenduko ditu 

konpainia horiek toki-erakundeei %1,5eko tasa ordain diezaieten. 

 

 

TOKI-ERAKUNDEEI EMANIKO ZERBITZUAK 

NUKFren ildo estrategikoak 

2025ean zehar, NUKFk jarduketak hasiko ditu erakundearen ildo estrategikoak egiteko (horien 

artean toki-erakundeei ematen dizkien zerbitzuak), orain arte egindako prozesuaren ondorioetatik 

eratorritako ekintza zehatzak definitzeko. 

Aholkularitza Zerbitzua 

Federazioak toki-erakundeei eskaintzen dien aholkularitza zerbitzuari eutsiko dio (juridikoa, 

ekonomikoa eta bestelakoa) eta ohiko bideetatik emanen du (aurrez aurre, telefono bidez, 

txostenak eginez, argitalpenen bidez, zirkularrak igorriz, etab.). Langileak hautatzeko 

prozesuetan parte hartzeko eskaerei ere erantzungo die. 

Komunikazioa 

NUKFk, bere helburuei jarraiki, informazioa helarazten die hautetsiei eta tokiko teknikariei haien 

prestakuntza ahalbidetu eta dagozkien eginkizunak behar bezala betetzen laguntzeko. Hori 

lortzeko, papereko euskarriak zein digitalak argitaratu eta zabaltzen ditu.  

Federazioak gainera, prentsa-oharren, prentsaurrekoen eta telefono deien eta abarren bidez 

ohiko harremana mantenduko du hedabideekin. 

Programak 

NUKFk toki langileentzako urteko Etengabeko Prestakuntza Planari eutsiko dio bai eta 

prestakuntza eta dibulgazio jarduketak egiteari eta Garapen Lankidetzarako Funtsari ere. 

%1,5eko tasa 

Halaber, %1,5eko tasa kudeatzen jarraituko du eta, hala badagokio, konpainia berriekin 

hitzarmenak izenpetuko ditu horretarako. 

Goi-tentsioko sareen gaineko zergak 

Federazioak lanean jarraituko du goi-tentsioko sareen tributazioa lortzeko, Lurralde Kontribuzioari 

dagokionez bai eta jabari publikoaren aprobetxamenduaren tasari dagokionez ere. Arlo hori 

jorratzeko, Foru Ogasunarekin eta TRACASA Sozietatearekin hasitako lanekin jarraituko du. 

GESERLOCAL 

Federazioaren sozietatea den Geserlocal enpresak zeinak toki-erakundeei betearazpen-bideko 

diru-bilketa zerbitzua, isunak biltzekoa eta kontabilitate-laguntzakoa ematen dizkien, 

Federazioaren kide diren toki-erakundeen erakunde instrumental bihurtu da.  

Federazioak Geserlocalen jarduerari jarraipena egingo dio, enkarguen baldintza ekonomikoak 

berrikusiko ditu eta toki-erakundeek eskatzen dituzten zerbitzu berriak eman ahal izatea 

sustatuko du. 


